
Бо ќарори мушовараи 
Вазорати маорифи 
Љумњурии  Тољикистон   
аз 29.08.2012 № 13/6 
тасдиќ шудааст. 

 

                                          
Тартиби 

ќабули шунавандагон ба курсњои кўтоњмуддати омўзиши 
касбњои коргарї дар Љумњурии Тољикистон 

 
1. Ќоидањои умумї: 

 
           1.1.Тартиби ќабули шунавандагон ба курсњои 
кўтоњмуддати омўзиши касбњои коргарї дар Љумњурии 
Тољикистон (минбаъд Тартиб) дар асоси Ќонуни Љумњурии 
Тољикистон «Дар бораи маориф», Ќонуни Љумњурии 
Тољикистон «Дар бораи тањсилоти ибтидоии касбии Љумњурии 
Тољикистон», Низомномаи намунавии муассисаи тањсилоти 
ибтидоии касбии Љумњурии Тољикистон ва дигар санадњои 
меъёрии њуќуќие, ки соњаи тањсилоти ибтидоии касбиро ба 
танзим медароранд, тањия шудааст.  

  1.2.Тартиби мазкур ќабули шунавандагон (шањрвандони 
бешуѓли љумњурї, аз љумла ашхосе, ки дар муњољирати мењнатї 
ќарор доранд)-ро ба курсњои кўтоњмуддати омўзиши касбњои 
коргарї, ки барнома ва наќшањои таълимии касбу ихтисосњои 
гуногуни коргариро дар курсњои кўтоњмуддати 1, 3 ва 6-моња аз 
худ мекунанд, ба танзим медарорад. Ин Тартиб дар тамоми 
муассисањои таълимие, ки барномањои таълимии курсњои 
кўтоњмуддати омўзиши касбњои коргариро дар асоси 
стандартњои таълимии тањсилоти ибтидоии касбї амалї 
менамоянд, мавриди истифода ќарор дода мешавад. 
 1.3. Ба курсњои кўтоњмуддати омўзиши касбњои коргарї 
шањрвандони бешуѓли Љумњурии Тољикистон (новобаста аз 
синну сол), инчунин муњољирони мењнатї ба таври пулакї ва 
дар асоси шартномаи тарафайн ќабул карда мешаванд. 
 1.4. Тањсили пулакї дар асоси аризаи шањрванд ва 
шартномаи ў бо муассисаи таълимї дар хусуси хизматрасонии 
пулакї дар соњаи тањсилот ба роњ монда мешавад. 
 1.5.Њангоми ќабул ба курсњои кўтоњмуддати омўзиши 
касбњои коргарї њуќуќу манфиатњои шунавандагон ва 



муњољирони мењнатї, ки тибќи ќонунгузории Љумњурии 
Тољикистон муќаррар карда шудаанд, њифз карда мешаванд. 
 1.6. Ќабул барои тањсил ба курсњои кўтоњмуддати омўзиши 
касбњои коргарї дар асоси ариза ва дархости шунавандагон ва 
муњољирони мењнатї, новобаста аз сатњи тањсилот амалї карда 
мешавад. 
 1.7. Шунавандагон њуќуќ доранд дар муассисањои таълимї 
дилхоњ касби коргариро омўхта, малакањои онро аз худ 
намоянд. 

1.8. Курсњои кўтоњмуддати омўзиши касбњои коргарї дар 
давоми соли хониш ва дар давраи таътил фаъолият менамоянд. 

1.9. Теъдоди шунавандагон (муњољирони мењнатї) дар 
гурўњњои таълимї 25-30 нафарро ташкил медињад. 

 
1. Маќсади таъсиси курсњои кўтоњмуддати омўзиши 

касбњои коргарї: 
 

 - омўзиши малакаю мањорати касбї; 
 - аз худ намудани маљмўи тамоми шаклњои фаъолияти 

касбї аз рўйи касбњои коргарї; 
- ба даст овардани њуљљати тасдиќкунанда; 
-такмили ихтисос. 
 

3.Низоми ќабули шунавандагон ба курсњои кўтоњмуддати 
омўзиши касбњои коргарї 

  
 3.1. Барои ќабули шунавандагон ба курсњои кўтоњмуддати 
омўзиши касбњои коргарї Комиссияи ќабул, ки ба масъалањои 
ташкил ва гузаронидани ќабули шунавандагон, њалли 
мушкилоти пешомада дар ин самт сару кор дорад, таъсис дода 
мешавад. Комиссияи ќабул бо фармоиши роњбари муассисаи 
таълимї таъсис дода мешавад. Комиссияи ќабул вазифадор аст, 
ки њуљљатњои шунавандагонро тибќи талабот ќабул намуда, 
назорат барад. 
 3.2. Шунавандагон ба Комиссияи ќабул чунин њуљљатњоро 
пешнињод менамоянд: 
 - ариза ба номи роњбари муассисаи таълимї бо нишон 
додани касби интихобнамуда; 
 - нусхаи шиноснома (паспорт); 



 -њуљљати тасдиќкунандаи саломатї ва мувофиќат намудан 
ба касби интихобнамуда; 
 - њуљљат аз љои истиќомат; 
 -нусхаи дафтарчаи мењнатї; 
 - 6 адад расми 3/4. 
 3.3. Комиссияи ќабул дар асоси фармоиши роњбари 
муассисаи таълимї, бо назардошти аризаи шунавандагон 
љињати касби интихобнамудаашон гурўњњои таълимиро муайян 
менамояд. 
 3.4.Комиссияи ќабул дар асоси њуљљатњои 
пешнињодгардида ба касбњои коргарї гурўњњои таълимиро 
муайян намуда фармони ќабул омода намуда ба роњбарият 
пешнињод намоянд.  
 3.5. Муассисаи таълимї оид ба ќабул ва хатми њар як 
курсњои кўтоњмуддати касбњои коргарї ба Раёсати тањсилоти 
ибтидої ва миёнаи касбии вазорати маорифи Љумњурии 
Тољикистон њисобот пешнињод намоянд. 
 
                                       4. Њуљљати хатм 
 
 4.1. Ба шахсоне, ки тањсилро ба охир расонидаанд ва 
имтињони хатмкунии тахассусиро супоридаанд, њуљљати 
намунаи давлатї оид ба тањсилот шањодатнома дода мешавад. 
 
 

5. Њуљљатњои намунаи давлатї оид ба тањсилот 
 

        5.1. Њамасола роњбари муассисаи таълимї љињати дастрас  
намудани њуљљатњои намунаи давлатї оид ба тањсилот 
шањодатнома фармоиши таъини шахси масъулро ба тасвиб 
расонида, нусхаи онро бо имзои роњбар ва мўњри мудаввари 
муассиса тасдиќ ва ба Вазорати маорифи Љумњурии Тољикистон 
пешнињод менамояд. 
         5.2.Барои дастрас намудани њуљљатњои намунаи давлатї 
оид ба тањсилот баробари ба тасвиб расонидани фармоиши 
хатми шунавандагон нусхаи он ва дигар њуљљатњои 
тасдиќкунанда (дархост, боваринома, намунаи имзоњои 
тасдиќшудаи роњбари муассиса ва сармуњосиб, расид 
(квитансия)-и пардохти маблаѓи њуљљатњо, шиноснома, 
фармоиши таъини шахси масъул барои гирифтани њуљљатњо) бо 



мўњри мудаввар ва имзои роњбари муассиса тасдиќ карда шуда, 
ба Вазорати маорифи Љумњурии Тољикистон пешнињод карда 
мешаванд. 
           5.3.Њар сол то 1 октябр аз натиљаи таќсимоти њуљљатњои 
намунаи давлатї оид ба тањсилот ба Вазорати маориф њисоботи 
хаттї ва оморї пешнињод карда мешавад. 
           5.3.Њамасола то 10 декабр оид ба теъдоди 
хатмкунандагони соли љорї маълумотномаи оморї бо имзои 
роњбар ва мўњри мудаввари муассиса тасдиќ карда шуда, ба 
Вазорати маорифи Љумњурии Тољикистон пешнињод карда 
мешавад. 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


